A bagaxe dixital

da pandemia
para as aulas do
futuro

Probablemente ninguén podia imaxinar aquel 12 de marzo que
o que semellaba unha breve interrupcion das clases presen-
ciais, fase converter nunha auténtica odisea a través do mundo do
ensino dixital. Pero, dado o tempo do confinamento, dito tipo de
ensino resultou ser tan imprescindible, que se levou a cabo de for-
ma totalmente “predominante”. Sen dubida, a busca de novos co-
fiecementos e procedementos axudou a superar moitas das adver-
sidades que xurdiron nese momento. Agora, grazas a esa busca,
un é consciente de que de todas as odiseas se regresa cargado de
valedoiras vivencias. Vivencias que parecen “invitar” a ser toma-
das en conta ao volver & “nova normalidade” das metodoloxias
de ensino.

VIVENCIAS NEGATIVAS

- As dificultades para unha avaliacién xusta ao alumnado: sobre
todo en idades temperas nas que nin os traballos realizados na casa
con diferentes graos de axuda externa, nin por suposto os tests e
exames a distancia podian substituir as evidencias nas que repara-
mos os mestres diariamente polas interaccions didacticas que xera
o ensino presencial, que podemos recoller e avaliar con diferentes
estratexias de rexistro e anélise. A observacién sistematica na aula,
dende o meu punto de vista, a nosa ferramenta fundamental para
a avaliacién, perdeu tempos e espazos e as actividades e tarefas

eran realizadas polo alumnado
sen unha supervisién realmen-
te efectiva.

- Os problemas para cum-
prir a premisa fundamental da
atencién & diversidade (sobre
todo co alumnado con NEAE):
a pesar dos esforzos de todo
o profesorado e en particular
dos especialistas en Audicién
e Linguaxe e Pedagoxia Tera-
péutica, o emprego predomi-
nante dun Unico medio para
a atencién de todo o alumna-
do (o dixital) dificultou moi-
to esta premisa. Durante eses
meses, a substitucion mais ou
menos manifesta dos obxec-
tivos didacticos demasiado
especificos ou estritamente
conceptuais polo traballo por
procedementos ou competen-
cias foi a opcién escollida polo
claustro de xeito maioritario.
Non obstante, esta decisidon
non impediu que o alumna-
do con miais dificultades para
o estudo se vise en ocasions
con problemas para realizar
en tempo e forma as tarefas.
A este feito hai que engadir as
dificultades de seguimento ao
alumnado afectado pola fenda
dixital.

— A diminucién na aplicacién
de técnicas de traballo en gru-
po e de técnicas de traballo
colaborativo: existen ferra-
mentas dixitais, incluida a pro-

pia Aula Virtual de Moodle,
que permiten en certa medida
a colaboracién, a comunica-
cion e o traballo en grupo de
xeito sincronico e asincrénico.
Non obstante, o certo é que
estas non xeran 0s MesmMos
niveis de motivacion e apren-
dizaxe que o apoio mutuo e
a "retroalimentacion” direc-
ta entre companeiros. De fei-
to, mesmo na actualidade as
imprescindibles medidas de
distanciamento social na aula
estan a impedir o traballo des-
tas habilidades consonte & sta
importancia.

VIVENCIAS POSITIVAS

— A comunicacién constante
e a relacién de proximidade
entre a familia e a escola: as
familias e o profesorado man-
tivemos un contacto mais flui-
do e regular, que incrementou
en gran medida a confianza a
través da colaboracién mutua.
Unidos co obxectivo de que
o alumnado proseguise o seu
desenvolvemento intelectual
e social dun xeito o mais nor-
malizado posible. E, ao mes-
mo tempo, conseguir que os
nenos e nenas tivesen obxec-
tivos diarios que cumprir para
paliar o illamento. Podo di-
cir ademais que dito clima de
confianza iniciado durante ese
periodo se est4 logrando man-

ter en gran parte neste curso
2020/2021.

— O traballo conxunto entre
institucions reafirma a comu-
nidade educativa como ente
resolutivo: todos colabora-
mos no desefio e elaboracion
de tarefas, xogos, proxectos e
recursos de distinta tipoloxia
que permitisen aos nenos e
nenas continuar aprendendo
diariamente. A ANPA levou
a cabo actividades e proxec-
tos ltdicos que complementa-
ron as tarefas desefadas polo
profesorado. As redes sociais
do centro dende a pandemia
estan a difundir actividades e
creacions nas que participan
familias e alumnado perten-
centes a todos os niveis, o que
estd a lograr a creacién dun
verdadeiro sentido de perten-
za & comunidade educativa.
Ao mesmo tempo, o Conce-
llo puxo naquel momento &
disposicion das familias o seu
servizo de reprografia e ofre-
ceuse a levarlles &s casas todo
o material e copias que necesi-
tasen. Esta colaboracién entre
a administracién local e a es-
cola resultou fundamental por-
que foi o Unico xeito de que
chegasen as actividades e ta-
refas &s familias con mais pro-
blemas ou dificultades para a
conexion.

- O compromiso de actua-
lizacion e colaboracién por
parte de todo o profesora-
do do centro: a necesidade
de atopar soluciéns & nova si-
tuacién do ensino levounos a
todos os docentes a buscar
novas estratexias e ferramen-
tas didacticas mediante cur-
sos promovidos por distintas
institucions. Ao mesmo tem-
po aproveitaronse as habilida-
des e cofnecementos de cada
un de nos para a aprendizaxe
e a accién conxunta. O profe-
sorado proxectou as tarefas
de xeito individual pero tamén
colectivo a través do claus-



tro ou a través dos diferen-
tes equipos e dinamizacions.
Ademais, a formaciéon de co-
lectividades de docentes de
distintos centros e Comunida-
des Auténomas que compar-
tian recursos e ideas de xeito
totalmente altruista, logrou o
aumento exponencial de re-
cursos didécticos de calidade
na rede, que nos permitiu in-
vestigar e compartir entre os
compafeiros e compafieiras.
Cabe destacar pola sta calida-
de e pronta dispofiibilidade o
material audiovisual facilitado
polo profesorado que xa an-
tes desta situacion emprega-
ba o ensino mixto a través do
“Flipped-Classroom” ou técni-
ca da “Aula Invertida”.

— A mellora da Competen-
cia Dixital do alumnado asi
como a sta Competencia en
"Aprender a Aprender”: a
pandemia permitiu ao alum-
nado adquirir novos hébitos
como a realizacién de bus-
cas mais ou menos autébnomas
de informacién en Internet e a
slias xestions para realizar tra-
ballos ou apuntes. Ademais,
por esixencias do guién deste
novo ensino da “nova norma-
lidade"”, podo dicir que a pan-
demia mudou en parte o meu
xeito de traballar dun ano para
outro. Durante esta crise sa-
nitaria, formeime mais en no-
vas tecnoloxias e no emprego
da Aula Virtual. Agora ferra-
mentas dixitais como Genially,
ClassroomScreen ou Padlet
son empregadas na mifia aula
de xeito mais frecuente que
antes, o que repercute tamén
en dito desenvolvemento
competencial.

CONCLUINDO

O confinamento foi un perio-
do de incerteza e escaseza de
recursos que tivemos que su-
perar a base de dous piares
fundamentais: a colaboracién
e a investigacion. Bases pe-

dagodxicas que se converte-
ron no punto de partida para
responder & necesidade de
manter no posible a calidade
educativa nese momento. Fo-
ron, & sua vez, os dous chan-
zos iniciais que permitiron a
consecucién dalgins logros,
aos que aludin anteriormente,
que creo que deberemos ten-
tar manter ou incluso consoli-
dar no ensino postpandemia.

Ademais, para moitos esta si-
tuacion inesperada foi o de-
tonante  para  decidirnos
definitivamente polo prota-
gonismo das tecnoloxias na
educacién. Dende hai anos de
moda e baixo o nome de TIC
(Tecnoloxias da Informacién e
da Comunicacion), TAC (Tec-
noloxias da Aprendizaxe e o
CofRecemento) ou TEP (Tecno-
loxias para o Empoderamento
e a Participacién), parece que
deben erixirse por fin no novo
recurso estrela para o ensino.
Non obstante, creo que de-
bemos ter coidado coas de-
terminaciéns educativas non
suficientemente sopesadas e
non esaxerar as suas virtudes
didacticas, polo menos para a
etapa de Educacion Primaria.

Ainda atopandome, dado o
meu pouco tempo exercen-
do a profesion, na fase de en-
trada e vacilaciéon en canto a
repertorio didéctico (Sarramo-

na, 2008), a maioria das mi-
fias convicciéns pedagodxicas
de antes da pandemia no am-
bito metodoldéxico, lonxe de
mudar, vironse reforzadas en
aspectos fundamentais: o fo-
mento da competencia dixi-
tal é importante, pero non se
pode perder de vista que en
idades temperads debe pre-
valecer o concreto, o mani-
pulativo, a motricidade grosa
e fina, o descubrimento do
mundo real e a interaccién do-
cente-discente e discente-dis-
cente sobre o emprego de
material informético e as inte-
racciéns educativas mediadas
por estas ferramentas.

En definitiva, na mifa opi-
nién o medio dixital no pro-
ceso de ensino e aprendizaxe
na etapa das operaciéns con-
cretas segue a ser un medio,
non “o medio”. Ademais de
que se deberia ter en conta a
fenda que se produciria tan-
to por cuestidns xeograficas
como econdémicas e socio-cul-
turais. m

